
Ⅰ-5/ ENİ/2017/387-267 

«Yerli İdarəetməyə Yardım»  
İctimai Birliyi 

 

``Local Governance Assistance`` 
Public Union 

Afiyəddin Cəlilov küçəsi 
20/79, AZ 1025 Bakı şəhəri, 

Xətai rayonu, 

Afiyaddin Jalilov street 20/79, AZ 
1025 

Baku city, Khatai district 
Tel: (99412) 489 54 95    |     E-mail: office@lga.az    |      Website: www.lga.az 

 

ƏLAVƏ 2 

“Bərdə Peşə Liseyinin modernləşdirilməsi” layihəsi çərçivəsində müxtəlif çap 
işlərinin görülməsi (dizayn, çap) 

TEXNİKİ TAPŞIRIQ 
 

PROQRAM: Azərbaycanda Peşə Təhsili və Təlimi Mərkəzlərinin Modernləşdirilməsi 
QRANT NÖMRƏSİ: ENİ/2017/387-267 
ƏLAQƏLƏNDİRİCİ ŞƏXS: Vüsal Mirzəyev 
LAYİHƏ ADI: “Bərdə Peşə Liseyinin Modernləşdirilməsi” 

 
I. Layihə haqqında məlumat 

 
``Bərdə Peşə liseyinin modernləşdirilməsi`` layihəsi «Yerli İdarəetməyə Yardım» İctimai Birliyi 
tərəfindən Avropa İttifaqının maliyyə dəstəyi ilə həyata keçirir. Layihənin əsas məqsədi keyfiyyət, 
bərabərlik, uyğunluq prinsiplərinə əsaslanaraq, eləcə də Avropa standartları və təcrübəsinə uyğun 
olaraq Bərdə Peşə Liseyində peşə təhsili və təliminin yenidən modernləşdirilməsidir.  

Layihə Azərbaycan hökuməti tərəfindən elan olunmuş iqtisadiyyatın şaxələndirilməsi, əhalinin 
gəlirlərinin və məşğulluğun artırılması, regionların iqtisadi inkişafı və peşə təhsilinin keyfiyyətinin 
yaxşılaşdırılması kimi prioritet məqsədlərini dəstəkləyir  

Layihə xüsusilə 2016-cı ildə qəbul edilmiş “Azərbaycan Respublikasında peşə təhsili və təliminin 
inkişafına dair Strateji Yol Xəritəsi”nin aşağıdakı əsas prioritetlərə töhfə verməyi hədəfləyir:  

 işəgötürənlərin peşə təhsili və təlimi sisteminə inteqrasiyası; 
 nəticələrə əsaslanan güclü maliyyələşdirmə sisteminin yaradılması;  
 məqsədli peşə inkişafı proqramlarının yaradılması;  
 sektorlar üzrə spesifik proqramların yaradılması;  
 peşə təhsili və təlimi üzrə hədəflərin əldə olunmasına təkan verəcək vasitələrin tətbiqi.  

Layihə həmçinin “Azərbaycanda Peşə Təhsili və Təliminə Avropa İttifaqının Dəstəyi” texniki 
dəstək proqramına tamamlayıcı rol oynayır. 

Layihənin xüsusi vəzifələri aşağıdakılardan ibarətdir: 

 BPL-in institusional və idarəetmə sisteminin yaradılması;  
 Tələb və nəticə yönümlü kurrikulum hazırlamaq; 
 BPL-in davamlı fəaliyyəti üçün maliyyə resursları müəyyənləşdirmək və səfərbər etmək; 
 BPL rəhbərliyi, müəllimlər və təlimçi ustaların texniki bacarıqlarını təkmilləşdirmək 
 Liseyin mövcud infrastruktur və maddi texniki bazasının modernləşdirilməsinə töhfə 

vermək  
 BPL-in yerli qabaqcıl təcrübə mərkəzi kimi tanıdılması  

Layihənin əsas hədəf qrupları: (1) BPL-in idarəetmə heyəti və müəllimləri; (2) cari və perspektiv 
tələbələr və (3) keyfiyyətli peşə təhsilli kadrlara tələbatı olan özəl sektor və sahibkarlardır. Bu 



hədəf qruplar üçün layihənin əsas təsiri Bərdə və ətraf rayonlarda (Ağdam, Tər-tər, Yevlax, 
Ağcabədi, Beyləqan, Goranboy və Ağdaş) yaşayan gənclərə rəqabət və əmək bazarı tələblərinə 
uyğun bacarıqları aşılayan modernləşdirilmiş peşə məktəbinin qurulması olacaqdır. Layihə 
rayonun ümumi iqtisadi və sosial inkişafına töhfə verəcək və yüksək-keyfiyyətli peşə təhsilinə 
maraq göstərən gənclər üçün bərabər imkanlar yaradacaq.  

Layihə BPL-in modernləşdirilməsinə vahid yanaşma prinsipini əsas alır. Layihə komandası BPL-
in modernləşdirilməsinin əsas aspektləri ilə bağlı fəaliyyətlər həyata keçirəcək, buraya 
idarəetmədə təkmilləşmə, müəllim və təlimçi ustaların bilik və bacarıqlarının artırılması, yeni 
kurrikulumun hazırlanması, emalatxana və sinif otaqlarının yaxşılaşdırılması, yeni maliyyə 
mənbələrinin müəyyənləşdirilməsi, yerli icmada BPL-in yaxşı imicinin formalaşdırılması və onun 
xidmətlərinə marağının artırılması aiddir.    

Layihə bütün maraqlı tərəflərin, xüsusilə özəl sektorun və dövlət qurumlarının cəlb olunmasını 
təşviq edir. Dövlət-özəl sector tərəfdaşlığının təşviqi, layihə fəaliyyətlərində iştirak etmək üçün 
icma, özəl sektor və QHT-ləri bir araya gətirmək əsas vəzifələrdən biridir. Dövlət Özəl 
Tərəfdaşlığı Məsləhət Şuraları, Şəhər Görüşləri, usta yanında şagird hazırlığı və təcrübə 
proqramları vasitəsilə həyata keçiriləcəkdir. 

Layihə oxşar fəaliyyətlərin uğurla həyata keçirilməsində tətbiq olunan yaxşı təcrübədən istifadə 
etmək üçün yerli və beynəlxalq təcrübənin öyrənilməsinə önəm verir. Bu məqsədilə Estoniyada 
uğurlu fəaliyyət göstərən peşə məktəbini (JKHK) nümunə məktəb kimi layihəyə cəlb edir. JKHK 
BPL-də peşə təhsilinin modernləşdirilməsinin müxtəlif aspektləri ilə bağlı öz təcrübəsini və biznes 
modelini həmkardan-həmkara öyrənmə, mübadilə səfəri, məsləhət xidmətləri vasitəsilə BPL ilə 
paylaşır. 

Layihənin ayrıca bir komponenti onun yaxınmüddətli məqsədlərindən biri olan “Mövcud 
infrastruktur və maddi texniki bazanın modernləşməsinə töhvələrin verilməsi”nə xidmət edəcək. 
Bu çərçivədə həyata keçiriləcək fəaliyyətlər aşağıdakı nəticələrin əldə edilməsinə yönəlib:  

 Tələbələrin ixtiyarına verilmiş yeni kurikulum standartlarına uyğun modern və yüksək 
keyfiyyətli təlim infrastrukturunun yaradılması 

 Kənd Təssərrüfatı və müvafiq sahələrlə bağlı kurikulum üzrə innovativ tədris 
praktikalarının hazırlanması 

 BPL-in maddi texniki bazasının özəl və ictimai sektordan olan tərəfdaşların dəstəyilə 
yenilənməsi 

 
II. Texniki tapşırığın şərtləri 

Məqsəd 

“Bərdə Peşə Liseyinin modernləşdirilməsi” layihəsi çərçivəsində adları aşağıda qeyd olunan 
nəşr məhsullarının dizaynı və çap üzrə təchizatçının seçilməsidir: 

 Bərdə Peşə Liseyi haqqında broşür 
 Keyfiyyət təminatı üzrə təlimat 
 Özəl sektor ilə əməkdaşlığın inkişafı haqqında buklet 
 Kurrikulum modulları 
 Metodoloji rəhbərlik/ müəllimlər və təlimatçılar üçün kitabça 
 Təlim və təcrübə üzrə reklam materialları 
 Qısamüddətli təlim modulları 
 Müəllimlər üçün tədris proqramı 

 

 



İşin (vəzifələrin) təsviri 

Nəzərdə tutulan dizayn və çap işləri aşağıdakıları əhatə etməlidir: 
 

Bərdə Peşə Liseyi haqqında broşür üzrə: 
 Broşür rəngli olmaqla BPL idarəetməsində yeni tədris proqramı, dəyişikliklər, tədris 

metodları  və digər məlumatlar barədə şəkil və informasiyaları əhatə edəcək (tiraj sayı 
5000 ədəd) 

Keyfiyyət təminatı üzrə təlimat üzrə: 
 Təlimat təxminən 40 səhifə olacaq və müəllimlər tərəfindən istifadə ediləcək bir neçə işçi 

səhifəsi və modellər daxil edilmişdir (tiraj sayı 100 ədəd) 
Özəl sektor ilə əməkdaşlığın inkişafı haqqında buklet üzrə: 
 Tərəfdaşlıq Proqramı Fəaliyyət Qrupu və BPL tərəfindən özəl sektor tərəfdaşları ilə və 

digər potensial donorlarla tərəfdaşlığın və potensial kapital artımı işinin təmin olunması 
məqsədilə əlaqə saxlamaq üçün istifadə ediləcək. Buraya  statistikalar və əsas təşəbbüslərin 
təsviri ilə birlikdə BPL-in əsas xüsusiyyətləri daxil olacaq (Tiraj sayı 100 ədəd) 

Kurrikulum modullarının nəşri üzrə: 
 Biz 34 modulun 100 surətini çap etməyi planlaşdırırıq. Hər modul təxminən 100 səhifə 

olacaq və içinə tələbələr üçün istifadəyə asan olsun deyə şəkillər müxtəlif diaqramlar və 
qrafiklər daxil olacaq. 

Metodoloji rəhbərlik/ müəllimlər və təlimatçılar üçün kitabça üzrə: 
 Yeni tədris proqramını dəstəkləmək üçün müəllimlər və təlimatçıların istifadəsi üçün 

kitabça formasında metodoloji rəhbərliyin çap olunması nəzərdə tutulmuşdur (tiraj sayı 
300 ədəd) 

Təlim və təcrübə üzrə reklam materialları üzrə: 
 Təcrübə üzrə reklam materiallarına özəl sektor menecerlərinə tanıdılmış bir elan daxil 

ediləcək (tiraj sayı 600 ədəd) 
Qısamüddətli təlim modullarının nəşri üzrə: 
 Bu kitablarda təlimlərin aparılma üsulları ilə bağlı ətraflı təlimat olacaq və BPL-də 

müəllimlər üçün bir resurs olacaqdır. Hər kitab təxminən 40-50 səhifə arasında olacaq və 
kitabda  təlim modulunun detallarını təsvir edən qrafik və diaqramlar yerləşdiriləcək. 

 Bu kitablardan 10 qısamüddətli modulları əhatə etməklə, hər modul üçün 100 ədəd (ümumi 
tiraj 1000 ədəd) nəşri nəzərdə tutulmuşdur. 

Müəllimlər üçün kurrikulum/tədris proqramının çapı üzrə: 
 Yeni tədris proqramında (aqroservis, bitkiçilik, heyvandarlıq) iştirak edən müəllim və 

təlimatçıların günlük əsasda istifadəsi üçün bütöv kitabçanın nəşr olunması nəzərdə tutulub 
(Tiraj sayı hərəsindən 20 nüsxə, cəmi 60 nüsxə) 

Hesabatlar/ təqdim olunacaq sənədlər: 

Bütün hesabatlar/ sənədlər elektron formada Bərdə Peşə Liseyinin Modernləşdirilməsi   
layihəsinin mütəxəssisinə göndərilməlidir. İşçi qrupu layihə direktorunun birbaşa nəzarəti altında 
Peşə Təhsili üzrə Dövlət Agentliyi ilə birgə koordinasiya olunacaq.  

 Tələblər: 

 Ən azı 2 il təcrübə; 
 İstifadə olunacaq ləvazimatların keyfiyyətli olması; 
 Peşəkar və məsuliyyətli mütəxəssislə xidmət göstərməsi.   



III. Tenderin qiymətləndirilməsi 
 

Tender təkliflərinin göndərilməsi müddəti başa çatdıqdan sonra hər bir təklif qiymətləndirmə 
komissiyası tərəfindən qiymətləndiriləcəkdir. İlk öncə texniki təklif qiymətləndirilir, bu 
mərhələdən uğurla keçən tender iştirakçılarının göndərdikləri qiymət təklifləri 
qiymətləndiriləcəkdir. Sonda ən yaxşı qiymət-keyfiyyət  və texniki təklifin cəmi bal nisbətləri əsas 
götürülərək tenderin qalibi seçilir. 
 

Qiymətləndirmə cədvəli 

 Ss  Meyar  Qiymətləndirmə 

 Texniki təklif üzrə   
1. Şirkətin kvalifikasiyası   

1.1. 
Əsas kvalifikasiya (fəaliyyət müddəti, həyata keçirilmiş 
layihələr, tərəfdaşlar, bölgələrdə iş təcrübəsi) 

15 

1.2. Spesifik kvalifikasiya (şirkətin sahə üzrə spesifik təcrübəsi) 20 
    

2. Təklif olunan heyətin kvalifikasiyası   
2.1. Əsas kvalifikasiya (təhsil, iş təcrübəsi)  15 
2.2. Spesifik kvalifikasiya (müvafiq sahədə bilik və təcrübə) 20 
  Texniki təklif üzrə Cəmi Max. 70 
      
3.  Qiymət təklifi üzrə Max. 30 bal 
  Ümumi bal (1-3) Max. 100 bal 

 

IV. Müqavilənin imzalanması 
 

a. Qalib gəlmiş tender iştirakçısına yazılı surətdə bu barədə məlumat veriləcəkdir. 

b. Müqavilənin imzalanması. Qalib tender iştirakçısı Sifarişçi tərəfindən imzalanmış müqaviləni 
aldıqdan 30 gün müddətində onu imzalayıb möhürləyib və tarixi qeyd etməklə təkrar olaraq 
Sifarişçiyə qaytarmalıdır. 

Seçilmiş tender iştirakçısının bu tələbi yerinə yetirməməsi müqavilənin bağlanması barədə qərarın 
ləğvi üçün əsas ola bilər. Bu vəziyyətdə, sifarişçi digər iştirakçını qalib elan edə bilər və ya tender 
prosedurunu ləğv edə bilər.  

V. Koordinasiya və əlaqə 
Əlaqələndirici şəxs:  

“Yerli İdarəetməyə Yardım” İctimai Birliyinin rəhbəri 

Tel:  +99412 489 54 95 

E-mail: vusal@lga.az    


